
CAPÍTULO IV. NORMAS E ORDENANZAS DO SOLO DE NÚCLEOS RURAIS  

Artº 113. Definición 

1. Constitúen o solo de núcleo rural de poboación os terreos que serven de soporte a un asentamento de 
poboación singularizado en función das súas características morfolóxicas, tipoloxía tradicional das 
edificacións vinculación coa explotación racional dos recursos naturais ou de circunstancias doutra índole 
que manifesten a imbricación racional do núcleo co medio físico onde se sitúa, e que figuren diferenciados 
administrativamente nos censos e padróns oficiais, así como as áreas de expansión ou crecemento destes 
asentamentos.  

2. A efectos do disposto nos Artºs 13 e 56 LOUG, considéranse núcleos rurais, e como tales delimítanse en 
planos de ordenación, as 106 entidades poboacionais que se inclúen no seguinte listado. En xeral, os 
núcleos listados corresponden a entidades estatísticas, cun código numérico que se sinala, salvo nos casos 
de núcleos que non sendo entidades oficiais, sen embargo se clasificaron e individualizaron como tales por 
constituír realidades diferenciadas, axustadas á definición legal de Núcleo Rural. 

Listado de Núcleos Rurais 

Código INE Nome Núcleo Nº núcleos Código INE Nome Núcleo Nº núcleos 

890101 O Castro  890701 Calzande  

890102 Fontes  890703 Laraño  

890104 O Piñeiro  890704 O Matelo   

890106 Vilapedre  890708 Romarís  

890107 Viñogrande  890709 A Torre  

890108 Viñopequeno  890705 Paradela  

Parroquia Illobre (Santo André) 6 890706 Quintáns  

890201 Cabanelas  890702 Cibrán  

890202 Cazorráns  Parroquia San Xián de Sales 8 

890203 Fraíz  890801 Caxaraville  

890204 San Cristovo (A Igrexa)  890803 A Casanova 

890205 Casl de Merín  890804 Casansula 

890206 O Pazo  890805 Cimadevila  

890207 Recarei  890806 Dozar  

890208 Rosende  890807 Ximonde  

Parroquia Merín (San Cristovo) 8 890808 A Pedreira  

890301 Caldelas  890809 Sarandón 

890305 Noveledo  890810 A Silva de Abaixo 

890307 O Pumariño  - Cruce de Sarandón 

890309 Reboredo  - Cruce de Sarandón 

890312 Santardao  Parroquia San Miguel de Sarandón  10 

- A Besada  890901 Buxeiros de Abaixo 

Parroquia A Ponte Ulla (Sta. Mª Madalena) 6 890902 Buxeiros de Arriba 

890402 Argunte  890903 Covelas 

890403 Canicova  890904 Xián 

890404 Corbeixe  890905 Ribeira  

890405 Chaos  890906 San Pedro  

890406 Feal  Parroquia San Pedro de Sarandón 6 

890409 Os Muíños  891001 Bazar 

890410 Neira de Abaixo  891002 Gatente 

890411 Neira de Arriba  891004 Malfurado  

890412 A Ponte de Sarandón  891005 Noceda  

890413 Rozadela  891006 Paizás  

890414 San Gregorio  891007 A Pedreira  

890415 San Mamede  891008 Trobe  

890416 Socastro  891009 Vilarpiñeiro  

Parroquia  San Mamede de Ribadulla 13 Parroquia Trobe (Santo André) 8 

890501 A Foz  891102 O Burgo  

890502 Agrelo  891103 Fontao 

890503 A Albela de Arriba  891104 Fornelos  

890504 Angustín   891105 Fufín 

890505 O Vao  891106 Manteles de Abaixo  

890507 A Famelga  891107 Manteles de Arriba  

890508 Galegos  891108 Marzán de Abaixo  

890509 A Lagoa  891109 Marzán de Arriba 

890512 Outeiro  891110 Pousada de Abaixo 

- Revoltiña  891111 Pousada de Arriba 

890514 Sete  891112 Roelle 

890516 Tomonde  891113 Trasariz de Abaixo 

890517 A Torre de Abaixo  - Castiouba 

890520 Vista Alegre  Parroquia Vedra (Santa Eulalia) 13 

- O Coto  891201 Castrelo 

Parroquia Santa Cruz de Ribadulla  15 891202 Cumbraos 

890601 Cornado  891203 O Francés 

890602 A Ferreira  891204 Galegos 

890604 Illobre  891205 O Outeiro 

890605 Nande  891207 Picón 

890606 Ramil  891208 Raxoi 

890607 Sales  891209 Sobredo 

890608 Silvaescura  891210 Vilar 

890609 Texo  Parroquia San Pedro de Vilanova  9 

890610 Trasariz   

- San Fins (Igrexario)   

Parroquia San Fins de Sales  10  

Artº 114. Condicións de actuación en solo de núcleo rural 

1. Nos solos clasificados como Núcleo Rural as condicións de actuación establécense por algún dos seguintes 
procedementos: 

• Nos solos para os que non exista planeamento especial en vigor, nin estean incluídos en ámbito 
afectado por suspensión de licencias derivada da tramitación de planeamento especial, de acordo ó 
Artº 77 LOUG, actuarase directamente por aplicación da Ordenanza reguladora correspondente ó solo 
obxecto de actuación, sinalada nos planos de ordenación. Nestes casos as propias Ordenanzas, 
contidas nos seguintes artigos desta Normativa, definen as condicións de actuación. 

• Nos solos incluídos en ámbitos de planeamento especial en vigor, as condicións de actuación fíxanse 
polo propio Plan Especial, cando prevalezan sobre as da Ordenanza correspondente, segundo o 
alcance que a dito Plan Especial atribúe a Lei e a presente Normativa. En particular, para os solos de 
núcleo rural prevése o desenvolvemento dos seguintes tipos de Plans Especiais: 

� Plans Especiais de Protección, Rehabilitación e Mellora do Medio Rural, definidos no Artº 72 
LOUG, e a súa modificación no Artº 2.8 MLOUG, así como no Artº 66 desa Normativa.  

� Plans Especiais de Protección e Integración Paisaxística, cun alcance e contido que se 
establecen no Artº 68 desta Normativa, e que van dirixidos especificamente a ordena-los 
ámbitos de Fincas Singulares. 

Non obstante, poderán igualmente redactarse en solo de núcleo rural Plans Especiais doutro tipo, 
cando as circunstancias así o requiran, segundo o alcance e obxectivos que para cada tipo de Plan 
Especial establece a Lei e a presente Normativa. 

2. Con carácter xeral, para edificar no ámbito dos núcleos rurais, incluída a súa área de expansión, deberá 
executarse a conexión coas redes de servicio existentes no núcleo rural ou nas súas proximidades. De non 
existir, deberán resolverse por medios individuais con cargo ó promotor da edificación, e co compromiso de 
conexión cando se implanten os servicios. 

Poderase autoriza-la execución simultánea das obras de acometida, urbanización e edificación. O municipio 
esixirá garantías suficientes do cumprimento desta obrigación. 

Artº 115. Ordenanza N-1. Dos núcleos rurais 

1 Definición e ámbito 

Comprende esta ordenanza os ámbitos das aldeas, lugares ou rueiros, de morfoloxía definida e 
diferenciada, que constitúen a base da trama territorial. A delimitación establécese en planos de ordenación, 
de acordo cos criterios establecidos no Artº. 13 LOUG. 

2 Sistema de ordenación 

Fíxase un sistema mixto de ordenación para completa-las estructuras dos núcleos, permitíndose a 
edificación exenta ou adosada, manténdose tanto o tipo de ocupación como o carácter do conxunto, e 
evitando a introducción de tipos edificatorios alleos á súa morfoloxía. 

A edificación exenta autorizarase sempre que se garanta o cumprimento dos recuados laterais mínimos 
establecidos. 

A edificación adosada ou medianeira a un ou dous dos lindeiros laterais permitirase sempre que exista na 
parcela colindante unha edificación medianeira ou adosada a dito linde. 

Non se permitirá a creación de novas medianeiras ou adoses salvo cando se responda a proxecto conxunto 
ou naquelas parcelas que non procedendo de segregacións posteriores á aprobación deste documento 

posúan unha fronte que non permita a solución exenta. Como tal consideraranse parcelas con fronte e/ou 
ancho menor de 12 m. En calquera caso deberá mediar acordo co colindante correspondente. 

3. Condicións de parcela 

A parcela mínima edificable será de 300 m2, que terá alomenos unha fronte de 12 m en contacto coa vía 
pública sobre a que se apoie. 

Excepcionalmente, permitirase a edificación en parcela menor á mínima, ou cunha fronte a vía pública 
inferior ó mínimo, cando dita parcela, atopándose entre dúas colindantes xa edificadas, non proceda dunha 
segregación posterior á aprobación do presente Documento. A nova edificación deberá de cumprir, en todo 
caso, os restantes parámetros de edificabilidade, así como as condicións mínimas de habitabilidade. 

Autorízanse actuacións agrupadas mediante promoción conxunta dun máximo de tres vivendas, sempre que 
se constrúan en parcelas independentes, e se cumpran as condicións de parcela desta ordenanza para 
cada unha delas. 

4. Aliñacións e rasantes oficiais 

Fíxanse nos planos de ordenación, nos que se representan dous tipos de aliñacións: 

a) Treitos de aliñacións novas, definidas polo Plan Xeral, recuadas respecto á liña de edificación ou peche 
de parcelas actualmente existente, para amplia-lo espacio público e conformar unha sección viaria máis 
funcional. Neste caso a separación entre aliñacións opostas, ou entre aliñación e eixe de vía, cando só 
se permite a edificación nunha das marxes da vía, defínese mediante unha cota en metros rotulada nos 
planos de ordenación. 

b) Treitos de aliñacións coincidentes coa liña de edificación ou peche actualmente existente, por se-la 
sección da vía suficiente, ou para preserva-la traza e edificación tradicional. Nestes casos, as 
aliñacións represéntanse nos planos de ordenación mediante o redibuxado da liña existente, coa 
simboloxía correspondente, sen acoutar distancias entre elas. 

5. Condicións da edificación 

Edificabilidade 

O coeficiente de edificabilidade máximo será de 0,40 m2/m2 sobre a superficie neta de parcela. 

Altura e cuberta 

A edificación será de planta baixa ou planta baixa e piso como máximo, e non superará os 7 m de altura 
medidos no centro de tódalas fachadas desde a rasante natural do terreo ó arrinque inferior da vertente 
da cuberta. Na fachada á vía pública esta altura medirase desde a rasante da calzada ou beirarrúa en 
contacto coa edificación.  

Por riba da altura máxima só se autorizará o volume edificable resultante da disposición de cubertas 
inclinadas. A este efecto, a(s) liña(s) de coroación da edificación non poderá(n) supera-la altura de 8,5 
m medida desde calquera punto do terreo en contacto coa edificación, permitíndose o aproveitamento 
baixo cuberta unicamente do espacio inscrito no sólido capaz definido polos planos de pendente 
máxima de 30º trazados desde a cara superior do último forxado nas liñas de fachadas. 

As características da cuberta e o aproveitamento baixo esta rexeranse polo Artº. 29.1.e LOUG e Artº. 
1.7 MLOUG, así como polo Artº 104 desta Normativa.  

Posición e ocupación 

Para edificacións exentas, ou semiadosadas (adosadas a un só lindeiro lateral), fíxanse uns recuados 
mínimos a lindes e fondo de parcela de 3 m.  

A liña de fachada da edificación coincidirá coa aliñación ou poderá recuarse un mínimo de 3 m.  

A edificación principal situarase nunha banda de 25 m de fondo, medidos desde a aliñación oficial.  

A ocupación máxima da parcela neta será do 50%. Para os seus efectos computarán ademais da 
edificación principal, tódalas edificacións auxiliares e complementarias. As parcelas ou porción de 
parcela con pendentes naturais superiores ó 30% consideraranse non edificables. 

As edificacións resultantes da restauración ou reestructuración de edificacións existentes poderán 
mante-la disposición tipolóxica orixinaria. 

Edificacións auxiliares 

As edificacións auxiliares agrícolas toleraranse computando edificabilidade: 

a) Hórreos e adegas ata un máximo de 15 m2 e cunha altura máxima de 3,5 m. 

b) Alpendres abertos polo menos nun 50% do seu perímetro. 

c) Alpendres, almacéns, silos e demais edificacións adxectivas destinadas a usos agrarios. 

d) Garaxes. 

e) Aseos e servicios hixiénicos adosados ó corpo principal de edificacións existentes cando se 
reformen estas e non poidan situarse na planta da edificación principal. 

As edificacións auxiliares non se permitirán en fachada, podendo situarse adosadas á edificación 
principal e/ou ós lindes laterais, sen prexuízo de terceiros e preferentemente formando patio. 

O conxunto de edificacións auxiliares non sobrepasará a ocupación do 10% da parcela susceptible de 
edificación. 

A instalación de invernadoiros con destino exclusivo ó uso agrario que se instalen con materiais lixeiros 
e facilmente desmontables non estará suxeita ás condicións de edificación establecidas na Lei e nesta 
Ordenanza. 

Outros 

Autorízanse os sotos e semisotos sempre que queden incluídos na altura máxima permitida, coa 
mesma ocupación que a edificación sobre rasante, como máximo, destinada exclusivamente a garaxe 
ou usos complementarios da planta baixa, nas condicións establecidas no Artº 104 desta Normativa.  

6. Condicións de uso 

O uso característico é o residencial en vivenda unifamiliar. 

Respectando as características morfolóxicas e volumétricas do núcleo, autorízanse os seguintes usos: 

a) Hoteleiro: En categorías 2ª en edificio exclusivo, e en categoría 3ª. 

b) Comercial: En categoría 1ª en edificio exclusivo, e en categoría 2ª. 

c) Industrial: En categoría 1ª, tódolos grupos, só en planta baixa ou en edificio exclusivo. 

d) Garaxe aparcamento e servicio do automóbil: En categoría 1ª en patio, planta baixa e/ou semisoto. 

e) Docente: En ambas categorías en edificio exclusivo. 

f) Sanitario: En tódalas categorías en edificio exclusivo. 

g) Asistencial: En edificio exclusivo. 

h) Sociocultural: En edificio exclusivo. 

i) Relixioso: En ambas categorías en edificio exclusivo. 

j) Deportivo: En tódalas categorías, só en edificio ou parcela exclusiva. 

k) Servicios urbanos e Administración pública: En categorías 1ª e 2ª, só en edificio exclusivo. En categoría 
4ª (cemiterios), unicamente os existentes á aprobación do Plan Xeral. 

l) Agropecuario: En categorías 2ª, 3ª e 5ª, en tódolos casos soamente os destinados á producción que 
non exceda do tipo tradicional e familiar, para o autoconsumo, segundo regulamentación da consellería 
competente en materia de agricultura. 

7. Outras condicións para as actuacións edificatorias 

Ademais do sinalado na presente Normativa, as actuacións edificatorias nos núcleos rurais rexeranse polo 
previsto nos artigos 25 a 30, ambos inclusive, da LOUG, e Artº 1, apartados 5 a 7, ambos inclusive, 
MLOUG. 

8. Condicións de integración no núcleo 

As novas edificacións e as ampliacións das existentes manterán as condicións ambientais do núcleo, 
morfoloxía do asentamento e a tipoloxía das edificacións do lugar segundo as seguintes regras: 

a) Manteranse os elementos de cantería, cachotería e carpintería característicos existentes. 

b) O tamaño das edificacións conservará o ritmo e proporción das tradicionais, a partir de plantas 
rectangulares e en L. 

c) Excepto en casos singulares que se xustifiquen manterase a cuberta inclinada a dúas ou catro augas. 

d) Os corpos voados pechados, galerías, miradoiros e balcóns realizaranse ou conservaranse coas 
dimensións e características dos existentes. Os corpos voados permitiranse só cando o recuado ó eixe 
do camiño sexa superior a 6 m. O voo máximo establécese en 0,7 m. 

e) As fachadas e muros de pedra manteranse vistos e os enfuscados manteranse pintados. 

f) A carpintería exterior deberá ser de madeira pintada ou aluminio lacado. 

9. Edificacións existentes 

As edificacións destinadas a vivenda familiar existentes con anterioridade á aprobación deste Documento, e 
edificadas de conformidade coa normativa vixente no momento da súa construcción, que incumpran 
algunhas das condicións reguladas nesta Ordenanza, poderán conservarse (restaurarse, consolidarse, 
rehabilitarse) e reestructurarse, sen prexuízo das limitacións que eventualmente deriven da súa 
catalogación. 

Artº 116. Ordenanza N-2. De expansión dos núcleos rurais 

1. Definición e ámbito 

Comprende esta Ordenanza a expansión dos núcleos rurais, caracterizada por unha morfoloxía parcelaria 
fraccionada, nalgúns casos regularizada e vertebrada pola concentración parcelaria. Son solos, por 
definición, contiguos ós núcleos rurais tradicionais e delimitados con arranxo ós criterios que establece a 
lexislación urbanística autonómica, tal como se recolle nos planos correspondentes. 

2. Sistema de ordenación 

Fíxase un sistema mixto de ordenación para completa-las parcelas vacantes ou insuficientemente edificadas 
mediante edificación, en xeral, exenta ou, en casos excepcionais, adosada.  

Non se permitirá a creación de novas medianeiras ou adoses, salvo que responda a proxecto conxunto, ou 
naquelas parcelas que sen proceder de segregacións posteriores á aprobación deste documento, posúan 
unha fronte que non permita a solución exenta. Como tal consideraranse parcelas con fronte e/ou ancho 
menor de 12 m. En calquera caso deberá mediar acordo co colindante correspondente. 

3. Condicións de parcela 

A  parcela mínima edificable será de 600 m2, que terá alomenos unha fronte de 15 m en contacto coa vía 
pública sobre a que se apoie. 

Excepcionalmente, permitirase a edificación en parcela cunha fronte a vía pública inferior á mínima, cando 
dita parcela, atopándose entre dúas colindantes xa edificadas, non proceda dunha segregación posterior á 
aprobación do presente Documento. A nova edificación deberá de cumprir, en todo caso, os restantes 
parámetros de edificabilidade, así como as condicións mínimas de habitabilidade. 

Prohíbense as vivendas encostadas, proxectadas en serie, de características similares e colocadas en 
continuidade en máis de tres unidades.  

En canto non se aprobe un Plan Especial de Protección, Rehabilitación e Mellora do Medio Rural, tal como 
se define dito instrumento urbanístico no Artº 66 desta Normativa e na Lei, non se permitirán segregacións 
ou divisións de parcelas nas áreas reguladas por esta ordenanza. 

4. Aliñacións e rasantes oficiais 

Fíxanse nos planos de ordenación. 

5. Condicións da edificación 

Edificabilidade 

O  coeficiente  de  edificabilidade  máximo será de 0,3 m2/m2 sobre a superficie neta de parcela.   

Altura e cuberta 

A edificación será de planta baixa e piso como máximo, e non superará 7 m de altura medidos no centro 
de tódalas fachadas desde a rasante natural do terreo ata a cara inferior do último forxado. Na fachada 
á vía pública esta altura medirase desde a rasante da calzada ou beirarrúa en contacto coa edificación. 

Por riba da altura máxima só se autorizará o volume edificable resultante da disposición de cubertas 
inclinadas. A este efecto a(s) liña(s) de coroación da edificación non poderá(n) supera-la altura de     
8,50 m medida sobre calquera punto do terreo en contacto coa edificación, permitíndose o 

aproveitamento baixo cuberta unicamente do espacio inscrito no sólido capaz definido polos planos de 
pendente máxima de 30º trazados dende a cara superior do último forxado nas liñas de fachada. Os 
planos de vertentes das cubertas serán continuos sen crebas na súa vertente.  

As características da cuberta e o aproveitamento baixo esta rexeranse polo Artº. 29.1.e LOUG, e Artº. 
1.7 MLOUG, así como polo Artº 104 desta Normativa. 

Posición e ocupación 

Para edificacións exentas fíxanse uns recuados mínimos a lindes e fondo de parcela de 3 m.  

A liña de fachada da edificación coincidirá coa aliñación ou poderá recuarse un mínimo de 3 m. 

A edificación principal situarase nunha banda de 25 m de fondo, medidos desde a aliñación oficial. 

A ocupación máxima da parcela neta será do 40%, a efectos dos cales computarán ademais da 
edificación principal as edificacións auxiliares e complementarias. As parcelas ou porción de parcela 
con pendentes naturais superiores ó 30% consideraranse non edificables. 

As edificacións resultantes da restauración ou reestructuración de edificacións existentes poderán 
mante-la disposición tipolóxica orixinaria. 

Edificacións auxiliares 

As edificacións auxiliares agrícolas toleraranse computando edificabilidade: 

a) Hórreos e adegas ata un máximo de 15 m2 e cunha altura máxima de 3,5 m. 

b) Alpendres abertos polo menos nun 50% do seu perímetro. 

c) Almacéns, silos e demais edificacións adxectivas destinadas a usos agrarios. 

d) Garaxes. 

e) Aseos e servicios hixiénicos adosados ó corpo principal de edificacións existentes cando se 
reformen estas e non poidan situarse na planta da edificación principal. 

As edificacións auxiliares non se permitirán en fachada, podendo situarse adosadas á edificación 
principal e/ou ós lindes laterais, sen prexuízo de terceiros e preferentemente formando patio. 

O conxunto de edificacións auxiliares non sobrepasará a ocupación do 10% da parcela susceptible de 
edificación. 

A instalación de invernadoiros con destino exclusivo ó uso agrario que se instalen con materias lixeiros 
e facilmente desmontables, non estará suxeita ás condicións de edificación establecidas na Lei e nesta 
Ordenanza. 

Outros 

Autorizarase a execución de sotos e semisotos, sempre que queden incluídos na altura máxima, nas 
condicións sinaladas no Artº 104 desta Normativa. 

6. Condicións de uso 

O uso característico é o residencial en vivenda unifamiliar. 

Respectando as características morfolóxicas e volumétricas do núcleo, autorízanse os seguintes usos: 

a) Hoteleiro: En categoría 2ª, só en edificio exclusivo, e en categoría 3ª. 

b) Comercial: En categoría 1ª, só en edificio exclusivo, e en categoría 2ª. 

c) Oficinas. 

d) Industrial: En categoría 1ª, tódolos grupos, só en planta baixa ou edificio exclusivo. 

e) Garaxe aparcamento e servicio do automóbil: En categoría 1ª en patio, planta baixa e/ou semisoto, e 
5ª, só en planta baixa ou edificio exclusivo. 

f) Docente: En ambas categorías, só en edificio exclusivo. 

g) Sanitario: En todas categorías, só en edificio exclusivo. 

h) Asistencial: En edificio exclusivo. 

i) Sociocultural, só en edificio exclusivo. 

j) Relixioso: En ambas categorías, só en edificio exclusivo. 

k) Deportivo: En tódalas categorías, só en edificio ou parcela exclusiva. 

l) Servicios urbanos e Administración pública: En categorías 1ª e 2ª, só en edificio exclusivo. En categoría 
4ª (cemiterios), unicamente os existentes á aprobación do Plan Xeral. 

m) Agropecuario: En categorías 2ª, 3ª e 5ª, en tódolos casos soamente os destinados á producción que 
non exceda do tipo tradicional e familiar, para autoconsumo, segundo regulamentación da consellería 
competente en materia de agricultura. 

7. Outras condicións para as actuacións edificatorias 

Ademais do sinalado na presente Normativa, as actuacións edificatorias no ámbito desta ordenanza 
rexeranse polo previsto nos artigos 25 a 30, ambos inclusive, LOUG, e Artº 1, apartados 5 a 7, ambos 
inclusive, MLOUG. 

8. Condicións de integración no núcleo 

As novas edificacións e as ampliacións das existentes manterán as condicións ambientais do núcleo, 
morfoloxía do asentamento e a tipoloxía das edificacións do lugar segundo as seguintes regras: 

a) Manteranse os elementos de cantería, cachotería e carpintería característicos existentes. 

b) O tamaño das edificacións conservará o ritmo e proporción das tradicionais, a partir de plantas 
rectangulares e en L. 

c) Excepto en casos singulares que se xustifiquen manterase a cuberta inclinada a dúas ou catro 
augas. 

d) Os corpos voados pechados, galerías, miradoiros e balcóns realizaranse ou conservaranse coas 
dimensións e características dos existentes. Os corpos voados permitiranse só cando o recuado ó 
eixe do camiño sexa superior a 6 m. O voo máximo establécese en 0,7 m. 

e) As fachadas e muros de pedra manteranse vistos e os enfuscados manteranse pintados. 

f) A carpintería exterior deberá ser de madeira pintada ou aluminio lacado. 

9. Edificacións existentes 

As edificacións destinadas a vivenda familiar existentes con anterioridade á aprobación deste Documento, 
que incumpran algunhas das condicións reguladas neste artigo, poderán conservarse (restaurarse, 
consolidarse, rehabilitarse) e reestructurarse, sen prexuízo das limitacións que eventualmente deriven da 
súa catalogación. 

10. Accesos. 

De acordo co indicado no art. 38 da Lei 4/1994 de Estradas de Galicia, no ámbito desta ordenanza, en 
contacto coas estradas autonómicas AC-240 e AC-241 non se autorizan novos accesos directos ás parcelas 
desde as citadas estradas, debendo realizarse estes a través doutras vías existentes ou das vías de servizo 
previstas nestas estradas. 

 

Artº 117. Ordenanza N-3 de Fincas Singulares en solo de núcleo rural 

1. Delimitación e ámbito 

Aplícase esta ordenanza ós enclaves de pazos, fundacións, quintas e en xeral edificacións señoriais, 
eclesiásticas e civís, que situadas nos perímetros de solo de núcleo rural ofrecen un interese de 
conservación como pezas unitarias de interese arquitectónico, histórico, cultural, ou simplemente ambiental, 
pola súa construcción ou pola existencia de xardinería ou arboredo de notable desenvolvemento. 

O ámbito é o establecido no plano de ordenación. 

2. Condicións de actuación 

O obxectivo fundamental das actuacións que se propoñan nos ámbitos regulados por esta Ordenanza será 
a preservación destes conxuntos, tanto no relativo á súa integridade espacial, evitando a súa fragmentación 
ou división, como respecto ós seus valores patrimoniais. Igualmente perseguirán a súa posta en valor, 
revitalización, e, no seu caso, reforma interior, en termos de actividades, urbanización e edificación, de cara 
a asegura-la viabilidade socioeconómica destas fincas. 

Poderá actuarse no ámbito da presente ordenanza ben mediante licencia directa, ou ben mediante a 
elaboración previa dun Plan Especial de Protección e Integración Paisaxística, co alcance e condicións que 
para esta figura de planeamento establece o Artº 68 desta Normativa, abarcando a totalidade do enclave 
suxeito á presente Ordenanza.  

Actuacións que non requiren planeamento especial previo 

Na edificación catalogada autorízanse as actuacións de conservación, restauración, rehabilitación, 
consolidación e reestructuración parcial, neste último caso previo informe da Administración de 
Patrimonio.  

Nas edificacións non catalogadas autorízanse, ademais das anteriores, as obras de reestructuración 
total, sen incremento de volume ou alteración do sólido capaz. 

Nos xardíns, hortas ou zonas non ocupadas pola edificación, calquera modificación dos elementos que 
configuran formalmente a súa parcela tales como trazas de xardinería, arboredo, paseos, elementos 
decorativos, etc., e como tal o ámbito de influencia da edificación principal, será obxecto de licencia 
municipal, que poderá ser denegada por consideracións ambientais ou histórico-artísticas. 

As obras enumeradas non requirirán da aprobación previa do planeamento especial, estando en cada 
caso suxeitas ás autorizacións e licencias que sinalan a lexislación e a presente Normativa. 

Actuacións que requiren planeamento especial previo 

A ampliación, a eliminación ou substitución de edificación existente, e así como a nova edificación, 
requiren de planeamento especial previo, sen prexuízo das limitacións derivadas das proteccións que 
no seu caso estableza o Plan Xeral no ámbito de actuación. 

Protección do Patrimonio 

O Plan Especial de Protección e Integración Paisaxística deberá en todo caso identificar, protexer e 
poñer en valor os bens patrimoniais incluídos no seu ámbito, podendo tamén limitar a estes fins o seu 
alcance, en calquera dos ámbitos suxeitos a esta ordenanza. 

3. Condicións de Uso 

Permítense os seguintes usos: 

a) Vivenda: En categoría 1ª (vivenda unifamiliar) 

b) Residencial comunitario. 

c) Hoteleiro: En categorías 2ª e 3ª. 

d) Comercial: En categorías 1ª e 2ª. 

e) Oficinas. 

f) Salas de reunión e espectáculos. 

g) Industrial: En categoría 1ª e 2ª, en ambos casos só grupos 6º e 10º. 

h) Garaxe aparcamento e servicio do automóbil: En categoría 1ª. 

i) Docente: En ambas categorías. 

j) Sanitario: En tódalas categorías. 

k) Asistencial. 

l) Sociocultural. 

m) Relixioso: En ambas categorías. 

n) Servicios urbanos e Administración pública: En categoría 1ª. 

o) Agropecuario: En tódalas categorías soamente os destinados á producción que non exceda do tipo 
tradicional e familiar, para autoconsumo, segundo regulamentación da consellería competente en 
materia de agricultura. 

4. Condicións de integración no conxunto e no núcleo 

As obras de rehabilitación, reforma e de ampliación das edificación existentes e, no seu caso, as novas 
edificacións, deberán garanti-lo mantemento das condicións ambientais do conxunto constituído pola finca 
suxeita a esta ordenanza, así como respecta-la tipoloxía das edificacións existentes, ademais de preservar e 
poñer en valor os seus valores patrimoniais. 

Así mesmo as actuacións respectarán o previsto nos artigos 25 a 30 LOUG, ambos inclusive, e Artº 1, 
apartados 5 a 7, ambos inclusive, MLOUG, en relación ás condicións xerais de uso e edificación nos solos 
de núcleo rural. 

 


